
交通資訊

坐捷運、公車

● 捷運淡水信義線淡水站1號出口→渡船→公車紅13→十三行
博物館站

● 捷運淡水信義線關渡（Kan-tāu）站1號出口→公車
紅13→十三行博物館站

● 捷運淡水信義線關渡（Kan-tāu）站1號出口→公車
紅22→八里行政中心（十三行博物館）站→步輦十
三行路5分鐘

● 捷運中和新蘆線蘆洲站1號出口→公車704→八里行
政中心(十三行博物館)站→步輦十三行路5分鐘

● 公車927(三重-八里)→八里行政中心(十三行博物館)
站→步輦十三行路5分鐘

● 公車963(板橋-八里)→八里行政中心(十三行博物館)
站→步輦十三行路5分鐘

駛車

● 關渡大橋→臺15線八里方向→中華路→文昌路→博物館路

● 臺64線快速道路八里交流道→中華路→八里大道→商港三
路→博物館路

● 臺61線西部濱海快速公路八里一交流道→忠孝路→博物館
路

歇館的時間

歷史悠遠的建築／十三行博物館講透機

本館上迷人的建築是「鯨背沙丘（King-puē 

S u a - k h u）瞭望臺」和攲攲的「考古八角

塔」。鯨背沙丘瞭望臺象徵海裡的鯨背佮十三

行人彼當時生活的沙丘。攲攲的考古八角塔是

代表歹去的遺跡佮無法度還原的歷史真相。

博物館得著2002年「臺灣建築獎」的首獎、

2003年得著「遠東建築傑出設計獎」，2014年

得著「國家建築獎」金獎的文化教育佮公共建

築類金獅獎，值得咱勻勻仔欣賞、研究。

活潑的展示／常設展和特展

考古學家就親像時空偵探，對出土的物件佮各種

線索內底，一步一步去開破(khui-phuà)過去人類

生活的模樣。常設展用「十三行遺址」做主題，

予咱綴考古學家研究的步數，認捌十三行文化。

順「十三行遺址文化層」向頂面行，看會著「考

古發掘現場」，認捌考古田野工課；行入「考古

工作站」，動手學習考古研究的方法和文物保存

的智識；「八里時光機」結合沙箱投影、擴增實

境、虛擬實境等等科技的互動，呈現八里對過去

到這馬的改變；「十三行生活」展出十三行遺址

出土的文物，用真簡單的方式深入紹介十三行人

的生活資源、工藝技術佮貿易交流。

「囡仔考古體驗室」是特別為囡仔設計的，那耍

那體驗考古發掘的工課。「考古探秘」用虛擬實

境，予咱通了解水下和陸上的考古秘密。

另外「第一特展廳」和「第二特展廳」無定期會

安排精彩的主題展覽，用考古學、人類學佮民族

學做主題，展現出文化的內涵，豐富咱逐家的文

化生活。

開闊的草埔(tsháu-poo)／予人心情快活的陽光廣場

陽光廣場佇咧國定十三行考古遺址的範圍內，有

一大片草埔，廣場內有南島語族特色的裝置藝

術，閣有滿滿南島風情的懸跤亭，適合規家伙仔

遠足野餐，嘛是辦理各類型藝術表演上蓋好的場

地。

● 平常時，9:30-17:00（拜一到拜五）

● 假日，9:30-18:00（拜六、禮拜和國定假日）

開館資訊

參觀的門票

● 一个人80箍（免票優待照館方買票的規定來辦理）

● 逐個月頭一个拜一（若是拄著國定假日佮補假

日，照常開放，隔轉工歇館）

● 舊曆二九暝佮正月初一

● 其他必要的歇館時間館方會另外公告

成立十三行博物館，是對1990年搶救十三行遺

址（Ts p-sann-hâng Uî-tsí）的發掘事件來的，

1992年行政院核定籌設十三行博物館，2003年

4月24開館。拚勢咧保存、推廣北臺灣的在地

史前文化，嘛是北臺灣唯一的考古博物館。

博物館建築是孫德鴻建築師設計，設計的理念

是對考古發掘佮先民坐船渡海來到臺灣來發

想。全館藉三組無仝型態的建築群，分別是山

佮海、過去佮這馬的意象，用清水紅毛塗、砂

岩佮舊的金屬板等等來建構。全館地基徛較低

地面一點五米，象徵行入考古學家發掘的地下

寶庫。 


